
बुधवार, 29 अगस्‍त, 2012/7 भाद्रपद, 1934 (शक)
देश में रोजगार/बेरोजगारी की स्थिति
1964. श्री रामचन्‍द्र खूंटिआः 
क्या श्रम और रोजगार मंत्री यह बताने की कृपा करेंगे किः
(क) 
गत तीन वर्षों के दौरान देश में रोजगार तथा बेरोजगारी की कुल स्थिति क्या रही है;
(ख) 
क्या यह सच है कि प्रत्येक वर्ष बेरोजगार व्यक्तियों की संख्या बढ़ती ही जा रही है;
(ग) 
क्या सरकार के पास देश में शिक्षित बेरोजगारी की दर तथा बेरोजगारी की दर के जातिवार आंकड़े हैं; और
(घ) 
क्या यह भी सच है कि एक तरफ जहां बेरोजगार व्यक्तियों की संख्या बढ़ती जा रही है, वहीं केन्‍द्र सरकार में, विभिन्न विभागों में, रेलवे, बैंक, बीमा संस्थानों, सूचना और प्रसारण तथा केन्‍द्र सरकार के अन्य निगमों में लाखों पद खाली पड़े हैं?
उत्‍तर
श्रम और रोजगार मंत्री
(श्री मल्लिकार्जुन खरगे)
(क एवं ख)
रोजगार तथा बेरोजगारी के विश्‍वसनीय अनुभाग राष्‍ट्रीय प्रतिदर्श सर्वेक्षण कार्यालय द्वारा कराए जाने वाले पंचवर्षीय श्रम बल सर्वेक्षणों के माध्‍यम से प्राप्‍त किए जाते हैं। ऐसा पिछला सर्वेक्षण वर्ष 2009-10 के दौरान किया गया था। पिछले तीन सर्वेक्षणों के परिणामों के अनुसार 1999-2000, 2004-05 और 2009-10 के दौरान देश में सामान्‍य स्थिति आधार पर अनुमानित नियोजित एवं बेरोजगार व्‍यक्तियों का ब्‍यौरा नीचे दिया गया है:- 
	अवधि
	नियोजित व्‍यक्ति (मिलियन में)
	बेरोजगार व्‍यक्ति (मिलियन में)

	1999-2000
	397.0
	9.04

	2004-2005
	459.1
	10.84

	2009-2010
	465.5
	9.50


(ग)
शिक्षित बेरोजगारी दर से संबंधित आंकड़े राष्‍ट्रीय प्रतिदर्श सर्वेक्षण कार्यालय द्वारा आयोजित किए जाने वाले पंचवर्षीय श्रम बल सर्वेक्षण के माध्‍यम से एकत्रित किए जाते हैं। अनुसूचित जातियों, अनुसूचित जनजातियों एवं अन्‍य पिछड़े वर्गों जैसे सामाजिक समूहों के लिए बेरोजगारी दरों के आंकड़े भी एक‍त्र किए जाते हैं।
(घ)
सामान्‍य स्थिति आधार पर बेरोजगारी दर जोकि 2004-05 में 2.3 प्रतिशत थी, वह 2009-10 में आंशिक रूप से गिरकर 2.0 प्रतिशत रह गई है। नवीनतम उपलब्‍ध सूचना के अनुसार, 1 मार्च, 2010 की स्थिति के अनुसार केन्‍द्र सरकार के नियमित सिविलियन कर्मचारियों के रिक्‍त पदों की अनुमानित संख्‍या 5,33,936 है।
*****

